
CONCELLO DE MONFERO (A Coruña)

ACTA DA SESIÓN EXTRAORDINARIA CELEBRADA POLO CONCELLO PLENO O SETE DE
OUTUBRO DE DOUS MIL VINTE E SEIS (14/2026)

No Salón de Sesións da Casa do Concello de Monfero, ás once horas e tres minutos do día sete de
outubro de dous mil vinte e seis, en primeira convocatoria, baixo a presidencia do Primeiro Tenente
de Alcalde, D. Alberto Cortizas Rejo,  en funcións de Alcalde por enfermidade D. Sr. Alcalde, D.
Andrés  Feal  Varela,  reúnense,  os  Sres.  Concelleiros  do PSOE:  D.  José Grueiro  Torrado e  D.
Ramón Grueiro Martínez; e a Sra. Concelleira e os Sres. Concelleiros do PP: D.ª María Belén
Salido Maroño, D. José Tojeiro Mosquera e D. Ángel Filgueiras Grueiro; e o Sr.  Concelleiro do
BNG: D. Manuel García Deive, para o efecto de celebrar a sesión extraordinaria convocada para
ese día ás once horas.  Como queda dito,  non asiste o Sr.  Alcalde-Presidente,  D.  Andrés Feal
Varela, nin D. Ramón Blanco Filgueiras.

Actúa como Secretario o que o é da Corporación: D. Baldomero Beceiro Alonso.

O único asunto da orde do día é o seguinte:

1.- Aprobación da Conta Xeral de 2025

O Sr. Alcalde en funcións saúda ás persoas asistentes e inicia a sesión plenaria e o debate e
votación do único asunto incluído na orde do día de acordo co seguinte:

1.- APROBACIÓN DA CONTA XERAL DE 2025

A proposta  de  acordo  da  Alcaldía  á  que  se  refire  este  punto  da  orde  do  dia  consta  asinada
dixitalmente no expediente electrónico da aplicación Tedec núm. 2026/G006/000181, enviouse, coa
convocatoria  desta  sesión,  á  Sra.  Voceira  do  Grupo  Popular  e  ao  Sr.  Concelleiro  do  BNG  e
transcríbese textualmente a continuación:

“PROPOSTA DE ACORDO QUE FORMULA A ALCALDÍA

Logo de ver o certificado da exposición pública da Conta Xeral correspondente ao exercicio de
2025, e do seu resultado, que acredita que dito trámite tivo lugar e que non foi presentada ningunha
reclamación, e os demais documentos, datos e antecedentes que obran no expediente tramitado
para a súa aprobación; de acordo co ditame favorable da Comisión Especial de Contas do día 19
de xuño último, acadado co voto favorable dos tres concelleiros do Equipo de Goberno e sen que
votaran a Concelleira nin os Concelleiros do PP nin o Concelleiro do BNG asistentes á dita sesión,
propóñolle ao Pleno da Corporación a adopción do seguinte acordo:

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co
Código de Verificación Dixital (CVD) especificado á marxe.

CONCELLO DE MONFERO (A Coruña)

APROBAR A CONTA XERAL DESTE CONCELLO CORRESPONDENTE AO EXERCICIO DE 2025,
NOS TERMOS E CIFRAS EN QUE ESTÁ REDACTADA, E SEGUNDO O QUE SEGUE:

A) BALANCE: presenta a posición do patrimonio referida ao peche do exercicio,  estrutúrase a
través de dúas masas, activo (bens, dereitos e gastos que se distribúen en varios exercicios) e
pasivo (obrigas e fondos propios), desenvolvidas cada unha delas en agrupacións que representan
elementos patrimoniais homoxéneos.

O resultado total (activo e pasivo) é de: 11.390.665,64 €.

B) CONTA DO RESULTADO ECONÓMICO-PATRIMONIAL: presenta o aforro positivo ou negativo
referido  a  un  exercicio,  obtido  pola  comparación  de  dúas  correntes,  positiva  e  negativa,
desenvolvida cada unha delas en función da natureza económica da operación.

O resultado dá un aforro no exercicio de -557.877,52€.

C)  ESTADO  DE  LIQUIDACIÓN  DO  ORZAMENTO:  presenta,  coa  debida  separación  e
complementadas cos pertinentes estados das distintas clasificacións e resumes parciais e xerais,
as seguintes partes:

PRIMEIRO PARTE

Liquidación do orzamento de gastos

O seu  resumo presenta  o  total  dos  créditos  orzamentarios,  distinguindo  entre  créditos  iniciais
(2.900.000,00€), modificacións de crédito (1.699.959,84€) e créditos definitivos (4.599.959,84€); o
total  dos gastos comprometidos (4.134.656,27),  das obrigas recoñecidas netas (3.103.811,32€),
dos pagamentos realizados (3.087.394,50€), da obrigas recoñecidas no exercicio e pendentes de
pagamento ao finalizar este 16.416,82€) e dos remanentes de crédito (1.496.148,52)

SEGUNDA PARTE

Liquidación do estado de ingresos

O seu  resumo presenta  o  importe  total  das  previsións,  que  se  distinguen  entre:  prev.  iniciais
(2.900.000,00€),  modificacións  1.699.959,84€)  e  prev.  definitivas  (4.599.959,84€);  o  total  dos
dereitos  recoñecidos  3.274.529,12€),  dos  anulados,  (55.278,40€),  dos  cancelados  (0€),  dos
dereitos recoñecidos netos (  3.274.529,12€) da recadación neta (3.266.587.88€) e dos dereitos
recoñecidos no exercicio pendentes de cobro ao rematar este (7.941,24€); e a comparación entre
os dereitos recoñecidos netos e as previsións definitivas -1.325.430,72€).

TERCEIRA PARTE

Resultado orzamentario

Presenta esta magnitude e a súa modalidade axustada, de acordo co seguinte:

CONCELLO DE MONFERO (A Coruña)

Resultado orzamentario liquidación 2025

1. Dereitos recoñecidos netos 3.274.529,12

2. Obrigas recoñecidas netas 3.103.811,32

    Resultado orzamentario (1-2) 170.717,80
3. Créditos gastados financiados con RTGX 232.564,74

4. Desviacións positivas (restan) 256.296,76

5. Desviacións negativas (suman) 434.894,36

    Resultado orzamentario axustado (1 – 2 + 3 - 4 + 5) 224.684,94

D) MEMORIA:  está  estruturada en 22 apartados e  completa,  amplía e  comenta  a información
contida  no  balance,  a  conta  do resultado  económico-patrimonial e  o  estado de liquidación do
orzamento, coas características e contido que se establecen na Instrución do modelo normal de
contabilidade local. Desta memoria destácase o seguinte:

Remanente de tesourería liquidación 2025

1 Fondos líquidos na tesourería na fin do exercicio 936.013,64

2 Dereitos pendentes de cobro na fin do exercicio 14.209,90

Do orzamento corrente 7.941,24

Dos orzamentos pechados 4.407,89

Das operacións non orzamentarias 1.860,77

3 Obrigas pendentes de pagamento na fin do exercicio 57.296,93

Do orzamento corrente 16.416,82

Dos orzamentos pechados 500,00

Das operacións non orzamentarias 40.380,11

4 Partidas pendentes de aplicación 6.711,08

Cobros  realizados  pendentes  de  aplicación
definitiva (-) 9.760,00

CONCELLO DE MONFERO (A Coruña)

Pagos  realizados  pendentes  de  aplicación
definitiva (+) 16.471,08

I Remanente da tesourería total 899.637,69

II Saldos de dubidoso cobro 3.681,41

III Exceso de financiamento afectado 305.372,98

IV Remanente da tesourería para gastos xerais 590.583,30

O Alcalde en funcións

Documento asinado dixitalmente”

O Sr.  Alcalde en funcións expón que,  como xa saben,  o 19 de xuño celebrouse a reunión da
Comisión Especial de Contas relativa a este punto, que a Conta Xeral estivo exposta ao público e
que o  que se pretende agora  é  aprobala.  Que ten que estar  enviada antes do día  15,  como
corrobora  o Secretario-Interventor  a  instancia da Alcaldía.  Continúa,  manifestando que a conta
xeral  é  un  documento  económico  e  contable  que  resume  e  analiza  toda  a  información
orzamentaria, financeira e patrimonial do concello ao largo dun ano, neste caso o 2025. Que son
todo datos de Intervención, que están todos reflectidos e explicados e que, como xa o explicou no
seu día, o Resultado Orzamentario foi positivo de 224.000 euros e un Remanente de Tesourería
para Gastos Xerais de 590.000 euros aproximadamente. Que o resto dos termos os teñen todos
escritos, que son todos termos económicos elaborados polo departamento de Intervención.

Deseguido pregunta se hai algunha intervención.

Pide a palabra para intervir D.ª M.ª Belén Salido Maroño, Voceira do Grupo político municipal do
Partido Popular, e manifesta que o seu grupo se vai abster neste punto porque se van a acoller ao
que din os informes de Intervención e Secretaría. Que non están moito de acordo coa xestión que
se está a facer vendo todo o que recollen os informes: numerosos reparos en temas de facturas,
segue  facéndose  a  contratación  verbal.  Que  por  todos  eses  motivos  o  seu  voto  vai  a  ser  a
abstención.

O Sr. Alcalde en funcións contéstalle que é certo o que di pero que cada ano intentan mellorar a
xestión,  que  cada  ano  se  mellora,  como  tamén  así  o  reflicten  os  informes,  fanse  máis
procedementos abertos e intentan evitar os reparos. Que agora están pendentes tamén, porque
teñen reparos todos os meses, de contratar a subministración eléctrica, que a ver se lle dan para
adiante dunha vez coa adhesión á Central de Contratación da FEMP.

Deseguido pregunta se hai algunha intervención máis.

CONCELLO DE MONFERO (A Coruña)

Pide a palabra para intervir D. Manuel García Deive, Concelleiro do BNG, e pregunta a que se
refiren os gastos de dubidoso cobro.

O Sr. Alcalde en funcións contéstalle que moitas veces a licencias de obras ou de apertura que non
se pagaron e que son de dubidoso cobro porque non se sabe se se van a cobrar algún día. O Sr.
Concelleiro do BNG di que iso pasará á Administración e o Sr. Alcalde en funcións acláralle que é
dubidoso cobro da Administración ao particular, que un particular lle debe cartos ao Concello. Pon
como exemplo que se da unha licencia de obra ou de apertura de establecemento e non se paga a
taxa e que algunha pasaron anos e anos e están aí como saldos de dubidoso cobro que seguen
sen pagar,  que se refire  a iso,  entre outras cousas.  De orde do Sr.  Alcalde en funcións o Sr.
Secretario-Interventor informa de que está regulado nas Bases de Execución do Orzamento e que,
en función  da antigüidade  e  do  tipo  de  débeda,  así  se  consideran  os  pendentes  que son  de
dubidoso cobro e os que non o son.

Non se producen máis intervencións e o Sr. Alcalde en funcións anuncia que pasan a votar a Conta
Xeral de 2025. Vótase e o resultado é o seguinte: 4 votos a favor (PSOE e BNG), ningún voto en
contra e 3 abstencións (PP). Xa que logo, a proposta da Alcaldía de aprobación da Conta Xeral de
2025 queda aprobada por maioría polo Pleno da Corporación.

O Sr. Alcalde en funcións, ao non haber máis asuntos que tratar,  levanta a sesión ás once horas e
oito minutos do día ao principio indicado, e eu, como Secretario, certifícoo

O Alcalde en funcións O Secretario-Interventor

